
■d. 043. INefndar&llt

um frv. til laga um breyting á 1. nr. 54, 7. mai 1928, um Menningarsjóð.

Frá minni hluta mentamálanefndar.

Frv. þetta er komið frá háttv. efri deild, og er i þvi farið frara á að 
breyta villu einni, sem komst inn i lögin i fyrra. Enda þótt vangá einni væri 
um að kenna, hafa þó lögin öðlast staðfesting i þessari mynd og verið birt. 
Tel jeg miklu rjettara, að þetta sje því leiðrjett með lögum heldur en með 
dagskrá, eins og háttv. meiri hluti nefndarinnar vill gera.

En auk þessa er sú breyting á frv. gerð, eftir tillögu mentamálanefnd- 
ar efri deildar, að ekki skyldi taka fullnaðarákvörðun um val þeirra bóka, 
sem út skal gefa, nema álits sjálfs mentamálaráðsins sje leitað.

Þetta tel jeg hiklaust til bóta, og hefði jafnvel viljað kveða fastar að.
Jeg legg þvi til, að frumvarp þetta sje samþykt.

Alþingi, 14. mai 1929.

Magnús Jónsson, 
fundaskrifari.


